
PRIDATO 2.




Dari djeman doeloe kalah, djadi naek dan toeroennja kadoedoekan sasoeatoe bangsa ada bergantoeng banjak pada djadi besar dan djadi koerangnja djoemllah rahajat negri. Inilah jang dinamaken wet penjaring dari alam. Lantaran menoesia tida bisa kalahken itoe saroepa wet, banjak negri-negri toea dan sanget terkenal soedah moesti linjap dari ini doenia zonder tinggalken bekas-bekas. Dengen mempoenjai kasopanan jang toeanja ampat riboe taon, Tiongkok djoega bisa dinamaken satoc negri jang toeanja lima atawa anem riboe taon. Maski selamanja itoe waktoe kita-orang soedah moesti trima pengaroenja itoe wet, tapi sebaliknja dari linjap, Alam telah bikin kita djadi hidoep teroes dan tinggal moeda. Kita-orang telah bertamba djadi ampat ratoes millioen dan sampe ini sa'at masi teritoeng negri jang mempoenjai rahajat paling padet dan daerah paling loeas; kita-
orang telah trima berkahnja Alam lebih banjak dari laen-laen negri, maka sesoedah berkerdja, bergerak, dan beroba lamanja ampat riboe taon, kita dapetken bahoea kita poenja kasopanan selaloe merajap madjoe dan kita poenja bangsa tinggal berdjiwa. Sesoedah djeman toetoep djeman, kita-orang toch tinggal djadi doenia poenja bangsa jang paling sopan. Dari itoe ada sebagian orang jang bilang bahoea bangsa Tionghoa tida aken djadi linjap
maski begimana djoega lantaran kaoeletan menahan sengsara. Ini matjem obrolan akoe anggep kliroe. Kaloe tjoema wet penjaring dari alam jang paling berkwasa kita-orang poenja bangsa tida terlaloe soesa boeat hidoep; tapi peroba'an (evolutie) didoenia tida tjoema bergantoeng pada tenaga alam, kerna tenaga menoesia tida boleh tida ada disitoe. Tenaga menoesia bisa gantiken tenaga alam dan ,perkerdja'an menoesia alahken Alam". Jang paling berpengaroe antara berbagi-bagi tenaga menoesia adalah tenaga politiek dan economie. Marika poenja pengaroe atas berdiri dan djatonja sasoeatoe bangsa ada lebih besar dari tenaga Alam, dan kita poenja bangsa boekan sadja soedah moesti rasaken gentjetannja itoe doea matjem tenaga
tapi soedah moesti djadi terbenem djoega dalem kadjahatan kadjahatan.

Tiongkok soedah doea kali diringkoes oleh pengaroe politiek bangsa Mongool dan bangsa Boantjioe. Tapi kita soedah beroentoeng bisa telen itoe doea bangsa dalem kabangsa'an Tiong-

